
Die E-NUUSBLAD met die verlede, hede en toekoms 

Huismuseum 
Gedurende Mei 2025 het ek 'n besoek aan die Rudd House in Kimberley afgelê. Hierdie huismuseum is 
vlagskip van die McGregor museum in Kimberley. 

Die oorspronklike eienaar was sir Richard Solomon. Hy het die woning sedert 1886 bewoon, waarna die 
mynmagnaat Charles Rudd, die woning in 1896 gekoop het. Rudd en Cecil John Rhodes was op vele 
besigheidsterreine vennote. Die bekendste onderneming wat hulle saam geloods het, was die daarstel van 
'n maatskappy wat ys vervaardig. As die hoë temperature wat Kimberley in die somermaande bereik in ag 
geneem word, is hierdie nuutgevonde besigheids innovasie in die kol.  Rudd het egter in 1887 sy klem 
verskuif na die edelmetaal, goud. 

Rudd House, ook bekend as The Bungalow neem die besoeker op 'n reis na die welvarende diamant era in 
Kimberley. 

Die argitek 

Die Victoriaanse boustyl, die rooi sinkdak,  die rooi en wit sink veranda's, die kaggels in die huis sowel as die 
hoë plafonne spreek van die boustyl van die 1880's. Die veranda’s laat die gebou veel groter vertoon as wat 
dit werklik is. Die argitek was DW Greatbach (1871-1926). Daniel Westwood Greatbach was ’n baie bekende 
argitek in Kimberley. Hy was in diens van De Beers Company en die Hospitaalraad.  Greatbach was ‘n 
baanbreker argitek wat nuwe argitektoniese style op die proef gestel het.  Hy het voortgegaan met sy 
argitekpraktyk tot in 1921.  Hy sterf in 1926.   

Die hoë plafonne het ook gehelp om die huis koel te hou wanneer die somer temperature die kwik hoog 
laat styg. 

Die eienaar was 'n direkteur en mede-stigter van De Beers Consolidated Mines en die bakstene, het die 
drukwerk "DCM" as embleem op. Hierdie bakstene is vandag nog op die terrein te sien. Dit was egter net 
die welvarende sakemanne van Kimberley wat hierdie voordeel kon benut. Die sand by die ingang tot die 
woonhuis is ook deur De Beers fyn gemaal en voorsien.  Die interieur is oordadig en sprekend van die 
ekonomiese welvaart wat Kimberley ervaar het. 

Die meubels is nie almal die oorspronklike nie. Die biljarttafel is die ware Jakob. Die verskillende jagtrofeë 
teen die mure versinnebeeld die rojale leefstyl. Jag was ook slegs vir die welvarende sakemanne beskore. 
Familiefoto's bo die kaggel in die "drawing room", is oorspronklik en versinnebeeld die gesinslewe van 
vervloë tye. 

Die term "drawing room" verwys egter glad nie na teken nie, maar na die plek waarheen jy teen die einde 
van die dag gaan om bietjie te onttrek na 'n veeleisende dag. 

Rudd House was ook 'n belangrike vesting tydens die Anglo-Boereoorlog (ABO). Die huis het beskik oor 'n 
uitkyktoring. Alhoewel die huis slegs 'n enkelverdiepinghuis is, is daar 'n stel trappe aan die buitekant wat 
lei tot 'n uitkyktoring. Die uitkyktoring het aan Cecil John Rhodes die geleentheid gebied van goeie uitsig oor 
Kimberley. Hierdie uitsig sou veral tydens die beleg van die dorp - 14 Oktober 1899 tot 15 Februarie 1899 
tydens die Anglo-Boereoorlog vir hom van waarde wees.  Hierdie uitkyktoring het ook aan Percy Rudd die 
geleentheid gebied vanwaar hy die mynbedrywighede kon besigtig.  Indien daar dan ‘n skagtoring was wat 
nie in werking was nie, kon hy dadelik na die myn gaan en gaan verneem wat die probleem is. 

Hierdie uitkyktoring was dus veel meer as net ‘n groot bederf aan die huisbewoners met ‘n wonderlike uitsig 
oor die dorp. 



 
  

Die huis het aanvanklik net uit vier vertrekke bestaan. Namate die behoefte aan meer vertrekke ontstaan 
het, is nuwe vertrekke aangebou en daar is vandag 34 vertrekke wat met 'n besoek aan die woning 
deurgestap kan word. 

Daar is besondere moeite gedoen tydens vele restourasieprojekte om so na as moontlik van die 
oorspronklike muurpapier te gebruik. Gedeeltes van die oorspronklike muurpapier is na Engeland gestuur 
vir vervaardiging. Die kinderkamers is ook keurig ingerig met kinderspeelgoed en bababedjies. Die besoeker 
kry die gevoel dat die laggende kinderstemmetjies enige oomblik jou gaan kom verras. 

Die werf van Rudd House neem die besoeker terug in tyd.  Die perdestalle, die koetshuis, vandag sal ons 
seker praat van motorhuis, ‘n oorspronklike kothuis gebou met sinkplate, sowel as ‘n kweekhuis met 
varings, deel die wonderlike leefwyse van weleer.   

Die enorme wildevyeboom, met wortels wat bo die grond uittroon, is ewe bekend as die huis.   

Charles Dunnel Rudd het die huis in 1971 aan McGregor Museum oorgedra. Die museumpersoneel het die 
huis tot sy eertydse glorie herstel. In 1988 is die museum geopen vir besoekers.  
In 1990 is Rudd House tot Nasionale Gedenkwaardigheid verklaar.  

 Soetfontein Guest Farm 
 

 
  

Soetfontein Guest Farm is a turn of the century family-owned farm offering a traditional farm-style stay. Here 
guests will experience the peace and quiet of the countryside and the relaxing atmosphere, amidst the Kalahari 

Bushveld, the ideal location to switch off from your daily routine. Making it a memorable location for 
accommodation bookings, planning your perfect function or wedding. 

Contact: 0828889547 / 0828084168, www.soetfontein.co.za, reservations@soetfontein.co.za 
 

 

 



 
  



  



 
 
 
 
  

VARS OP DIE RAK. 
Hennie van Deventer se 
nuutste boek Wag-‘n-
bietjie, uitgegee deur 
Naledi, het pas verskyn.  
 

Wag-‘n-bietjie sal wyd in 
boekwinkels beskikbaar 
wees. Dit kan ook bestel 
word by die uitgewer, 
Naledi, se doeltreffende 
aanlynboekwinkel by 
naledi.co.za of by Tertia 
Swart (078 648 8616). Die 
prys is R275 plus R65 
koerierskoste om dit by 
jou voordeur te laat 
aflewer.  
Die verskeidenheid in die boek strek van koerante tot 
die bos – alles dinge wat naby aan die skrywer se hart 
is.  

http://naledi.co.za/


 
  

Kerksaal, Vanzylsrus 

Vanzylsrus, Church Hall 

Kerksaal, Vanzylsrus 

Kerksaal, Vanzylsrus        



  



 
 


